
Formanın doldurulmasına dair qısa izahat
1. 3-Xarici Borc nömrəli rəsmi statistik hesabat forması (bundan sonra forma)  mülkiyyət növündən və təşkilat-hüquqi formasından asılı olmayaraq Azərbaycan  Respublikasının ərazisində fəaliyyət göstərən bütün banklar tərəfindən rüblük  dövriliklə doldurulur və hesabat rübündən sonra 25 gün ərzində bankın yerləşdiyi ərazinin statistika orqanına təqdim edilir.

2. Azərbaycan Respublikasının Dövlət Statistika Komitəsi Formada açıqlanan məlumatlarının məxfi saxlanmasına zəmanət verir və həmin məlumatlardan  yalnız ümumiləşdirilmiş göstəricilərin formalaşdırılması üçün istifadə edilir.

3. Formada bank təşkilatının xarici ölkə rezidentləri qarşısında kredit, depozit, qiymətli kağızlar və s. üzrə borcun qalıqları və onun hərəkəti haqqında məlumatlar sorğulanır.

4. Xarici borc -  gələcək  dövrlərdə borcun əsas hissəsinin və ya faizlərin ödənilməsini tələb edən ölkə rezidentlərinin qeyri-rezidentlər qarşısında ödənilməmiş cari və şərtsiz öhdəliklərin qalıqlarıdır.

5. Depozit – müəyyən şərtlərlə qeyri alınma hüquqi ilə sahibləri tərəfindən maliyyə- kredit təşkilatlarına saxlanma üçün qoyulmuş pul vəsaitləri və ya qiymətli kağızlardır.

Depozitlər likvid və digər depozitlərə bölünür.

Likvid depozitlərə aşağıdakılar aiddir:

 - cərimə və hər hansı bir  məhdudiyyət qoyulmadan ilk tələblə nominalı üzrə nağd pula dəyişdirilə bilən depozitlər;

    - çeklər və jiro-hesablar vasitəsilə vəsaitlərin köçürülməsi mümkün olan   depozitlər;

 - ödənişlərin həyata keçirilməsi üçün hər hansı başqa bir üsulla istifadə edilə bilən depozitlər.

Digər depozitlərə depozitlər üzrə bütün tələblər (likvid depozitlərdən başqa) daxildir. Bu kateqoriyaya aid edilən depozitlərdən qeyri-likvid əmanət qoyuluşlarını, qısamüddətli əmanətləri və xarici valyuta şəkilində qeyri-likvid depozitləri nümunə kimi göstərmək olar.

6. Qiymətli kağızlar (səhmlərdən başqa) kateqoriyasına veksellər, istiqraz vərəqələri, depozit sertifikatları, kommersiya sənədləri, təmin olunmamış borc öhdəlikləri, dövr edən törəmə maliyyə alətləri və adətən maliyyə bazarlarında alınıb-satılan analoji alətlər aiddir.

Qısamüddətli qiymətli kağızlara (səhmlərdən başqa) ilkin ödənilmə müddətləri bir il və ondan az olan xəzinədarlıq vekselləri, dövr edən depozit sertifikatları, bank akseptləri və kommersiya sənədləri kimi qiymətli kağızlar aiddir.

Uzunmüddətli proqramlar üzrə buraxılan (məsələn, bank təminatı ilə qiymətli kağızların buraxılması proqramları) və ödənilmə müddətləri bir il və ondan az olan qiymətli kağızlar da qısamüddətli qiymətli kağızlara aid edilir.

7.  Kreditlərə və borclara aşağıdakı maliyyə alətləri aiddir:

· vəsaitlərin kreditorlar tərəfindən borcalanların sərəncamına birbaşa verilməsi zamanı yaranan aktivlər:

· dövr etməyən sənədlərlə təsdiq olunmuş aktivlər;

· kreditləşmə əməliyyatı nəticəsində yaranan  və qiymətli kağızlara təsdiq edilməyən aktivlər.

Bu kateqoriyaya müəssisələrə, dövlət idarəetmə orqanlarına və ev təsərrüfatlarına  və s. banklar, maliyyə təşkilatları və digər vahidlər tərəfindən verilən bütün avanslar və ssudalar (alınmamış və ya ödənilməsi nəzərdə tutulmuş kommersiya avans və kreditlər istisna olunmaqla) daxildir.

Bu kateqoriyaya həmçinin hissə-hissə ödənilən ssudalar, hissə-hissə ödənilən mal alınmasına kreditlər, kommersiya kreditlərinin maliyyələşdirilməsi üçün nəzərdə tutulmuş ssudalar da aid edilir.

Qısamüddətli  kredit və borclara ilkin ödənilmə müddətləri bir il və ondan az olan aktivlər aiddir.

Uzunmüddətli kredit və borclara ilkin ödənilmə müddətləri bir ildən artıq olan aktivlər aiddir.

6. Hər bir kredit, depozit, qiymətli kağız və s. üzrə məlumatlar ayrı-ayrı sətirlərdə göstərilməlidir.

7. Formanın Ç və E sütunları hesabatı qəbul edən statistika orqanı tərəfindən doldurulur.

8. 1-ci sütunda hesabat dövrünün əvvəlinə borcun əsas hissəsinin və ödənilməli olan faizlərin məbləği əks etdirilir.

9. 10-cu sütunda hesabat dövrünün  sonuna borcun əsas hissəsinin və ödənilməli olan faizlərin qalığı əks etdirilir.

10.  Formanın məlumatları doldurularkən aşağıdakı bərabərliyə riayyət edilməlidir:

süt.10 = süt.1+süt.2+süt 3- süt.4-süt.5 + süt.6 + süt.7 +süt.8+süt.9

